
Abstract: Science clubs, harmoniously developed generation centers, sports schools, music 

schools, young technicians, young naturalists, young tourists 'clubs and other out-of-school 

institutions help to organize students' extracurricular activities. 

 

Keywords: Extracurricular activities, school, physics, education, poetry, event, knowledge 

 

MAKTAB O’QUVCHILARI UCHUN FIZIKADAN SINFDAN 

TASHQARI ISHLARNING AHAMIYATI 
 

S. X. Mirzaqandova 

Navoiy Davlat Pedagogika Instituti “Fizika va astrnomiya o’qitish metodikasi” ta’lim yo’nalishi 

talabasi 

N. N. Rashidova 

Navoiy Davlat Pedagogika Instituti “Texnologik ta’lim” yo’nalishi talabasi 

 

Annotatsiya: Oʻquvchilarning sinfdan tashqari ishlarini tashkil etishda fan to'garaklari, 

barkamol avlod markazi, sport maktabi, musiqa maktablarida, yosh texniklar, yosh 

tabiatshunoslar, yosh sayyohlar klubi va maktabdan tashqari boshqa muassasalar katta yordam 

beradi. 

 

Kalit so’zlar: Sinfdan tashqari ishlar, maktab, fizika, tarbiya, she’r, tadbir, bilim 

 

Sinfdan tashaqari ishlar - umumiy oʻrta taʼlim maktabi oʻquv tarbiyaviy ishining tarkibiy 

qismi, oʻquvchilarning boʻsh vaqtini tashkil etish shakllaridan biri. Sinfdan tashqari ishlari. 

Oʻquvchilarni barkamol shaxs sifatida shakllantirish va ularni hayotga tayyorlashda keng 

imkoniyatlar yaratadi. Sinfdan tashqari ishlariga oʻquvchilar bilan oʻtkaziladigan va ularga 

tarbiya hamda bilim berishga qaratilgan turli xil mashgʻulotlar tizimi kiradi. Bunday 

mashgʻulotlar pedagogik jamoa, sinf rahbari, yoshlar tashkilotlari rahbarligi va bolalarning oʻz-

oʻzini boshqarish tashkilotlari tomonidan darsdan tashqari vaqtda uyushtiriladi.  

�Sinfdan tashqari ishlarining asosiy shakllari sifatida ommaviy ishlar:  

� maktab klublaridagi tadbirlar, kecha, munozara va tanlovlar oʻtkazish, viktorina va 

koʻrgazmalar uyushtirish, tabiat qoʻyniga, maktab va muzeylarga ekskursiyalarga chiqish 

� Toʻgarak ishlari:  

� oʻquvchilarning turli fan toʻgaraklari, sport seksiyalari, ansambllardagi qatnashishlari 

� Mustaqil ishlar: 

� oʻquvchilarning sinfdan tashqari oʻqishi, kolleksiya toʻplashi, texnika, musiqa, tasviriy sanʼat, 

chizmachilik va sh.k. bilan mustaqil shugʻullanishini koʻrsatish mumkin. 

Xususan fizik topishmoq va she’rlar yodlash orqali o’quvchi fizik jarayonning mohiyatini 

juda oson va tez anglaydi.  

Darslarda xalq maqollari va hayotiy hikoyalardan foydalanish o’quvchilarda milliy 

madaniyatimizni shakllantirishi bilan bir qatorda fanga bo’lgan qiziqishini ham oshiradi.  

       1.  Suv  emas, simdan  oqar, 

           O’t  emas, chiroq  yoqar.   (elektr  toki)    

       2. Oyog’i  yo’q  ammo  u, 

           Uzoqlarga  ketadi. 

           Gap  aytib  yuborsang, 

           Kimga  desang  eltadi, 

           Uchar  deb  o’ylasangiz. 

           Uchishga  yo’q  qanoti, 

           Qani  o’ylab  ko’ringchi. 

           Nimadir  uning  nomi?   (radio)           

       3. Neki  aytsang  yozadi, 

             Qog’oz, qalamsiz  chaqqon. 

             Xohlasang  so’zlaringni, 

             Takrorlab  berar  shu  on.   (magnitafon)    

      4. Oppoq sandiq ochildi, 

 Olamga nur sochildi.   (osmon, Quyosh) 

      5. Uzoq tog’da o’t yonar.          (Quyosh) 

      6. Suvda yotar – suv ichmas, 

Yurganini odam bilmas.          (Quyosh) 

      7. Oltin kelganda, kumush ketar, 

Kumush kelganda, oltin ketar.    (Quyosh va Oy) 

Fizika fanini topishmoqlar va hayotiy hikoyalar bilan o’qitish jarayonida o’quvchining fizikaga 

bo’lgan qiziqishi oshishi bilan bir qatorda xotirasi mustahkamlanadi va nutqi ravonlashadi.  

